
Ni Brazil lenir shidakbaji
lir: Flavio Bolsonaro

Stan Wawrinka tennis asaya
nungi anisüngzüker

80 buba NSF Foundation Day mapang Naga nunger lungjemshitsü ayongzük

Nagaland-i prangbong licence agütsü ta jembiba ya jangjateptsüla: MP Supongmeren Jamir
Dimapur, Mongputeni/Oct. 29
(TYO): Guwahati, Assam nung
nisung khasetba dak sendakba
nung prangbong licence indang tai
tongloktsüba ya jangjateptsü
nüngdaker, ta Nagaland nung Lok
Sabha MP, Supongmeren Jamir-i
Brehostibarnü ashi.

October 26 nü nisung pongu
khasetdak tesem nungi ngutetba
prangbong indang licence ya
Nagaland sorkari agütsüba lir, ta

Assam Chief Minister Himanta
Biswa Sarma-i shia lir.

Prangbong ya Nagaland
sorkari agütsüba asü masüar
jangjatsü nüngdaker, ta Jamir-i
ashi.

"Tejangja memetet tashi
(Assam) chief minister-i kasa
state sorkar tenüng masentsüla,"
ta pai ashi.

Iba tai tongloktsüba nung
Nagaland sorkari telangzüba

Kohima, Mongputeni/Oct. 29
(TYO): Naga Students'
Federation (NSF) indang 80 buba
Foundation Day tanü SIRD
Auditorium Kohima nung munga
sentong akhumdong ama taoba
mapang NSF tongti zülur inyaka
alisang aser Lok Sabha MP S.
Supongmeren Jamir dena liasü.

Jamir-i iba sentong nung
jembiba mapang federation dang
80 buba Foundation Day ya
tesüiba lenirtem nem akhum
agütsüba kisüng masü saka
parnok nem teinyaktsü nunglokja
aliba nunga asendenshir
nokdaktsü ayongzüka liasü.

NSF nung party politics
melidaktsütsüla aser maneni Naga
nunger telungjem wazüka yua
Naga nunger temeden asoshi
raratsüla, ta pai ashi. Pai tang
teinyakdak mendenpur tem dang
iba lokti tenüng wazüka ayutsü
aser yimtenren tsütsü tangatetba
balala süaka ibaji ajanga arok
ajungtsü inyakba nung timtem
madokdaktsütsüla, ta ashi.

Jamir-i lanurtem dang tarutsü
khu tongzüktsü asoshi renema
alitsü ajungmeso aser parnoki
jenjang balala nung lokti tenzüktsü
ta ashi.

Mteisuding-i tir o jembidang,
Naga nunger puti otsü nung
tongtipang mapang ka October
29, 1947 nung NSF tenzüker
mezüngpur nem akhum agüja
liasü.

Federation ya kaketshir aser
lanurtem dak sendakba tebilemtsü
tem bentettsü asoshi kisüng
tentetba masü saka Naga nunger
tebilemtsü tuluba nung telangzüba

agütsütsü asoshi lir, ta pai ashi.
NSF-i kaketshir ajungtsü

asoshi maneni inyaktsü aser kasa
mapang Naga nunger dak
kongshiba yimtenren, loktiliba
aser maitsü dak sendakba nunga
maneni temulung agütsütsü, ta pai
ashi.

Naga nungertem tayongzükba
balala ajangshia arur aser item
rongnung lokti telemsa aser
geographical aser political arütsü
alema oa aliba Naga nunger temi
timtem ajangshibatem densema lir,
ta Mteisuding-i ashi.

Pai Naga nunger tsüngta
temeimtep tali alitsü ayongzük
aser ka timtemba kati angateta
arok tarutsü asoshi inyaktsü
ayongzüka liasü.

Paisa Naga nunger arok
maitsü wazüka ayutsü nüngdakba
lemsatep aser lanu putu dang asen
otsüla-oboula nungeri bendanga
agütsüba angatettsü aser item
mangdang bener aotsü ayongzüka
liasü.

Naga Peoples' Movement for
Human Rights (NPMHR) indang
secretary general Dr. Neingulo
Krome-i Naga nunger timtema
aruba aser Naga nunger temeden
indang puti otsü aser yimten
tebilemtsü lemsatepa liasü.

Naga nunger aliba tesemtemi
British nunger tetsüng ajemokba
nungi tenzüka Naga nunger putu
balalai bendanga agütsüba indang
Krome-i ashi.

Krome-i Government of India
aser Naga nunger tsüngta yimten
ken o jembiba aser 1964 nungi
ceasefire aser jembishinü
tenzükba indang onüktem süoka

jembia liasü. 1960s tatemlen Naga
nunger lenirtemi bendang lima
nungi teyari bener arutsü
merangba indanga pai ashi.

Pei sasa telemtetba agia yimsü
asüba aser lisopur temeden asoshi
frameworks balala indanga pai
benoka jembia liasü.

Naga nunger tsüngta telemsa
adoka aliba tebilemtsü indanga
Krome-i lemsatepa liasü.

NSF general secretary Kenilo
Kent-i "Powered 60" sentong
sangdonga liasü, koba Naga
nunger nisung 60 competitive
examinations atema renemtsü
asoshi teyari agütsütsü nükjidong
nung lir.

Iba sentong nung NSF vice
president Vimeyiekho Vitso
menden liasü aser MP Lok Sabha,
Supongmeren Jamir-i NSF nisan
salatsü aser iba sülen Rev. Fr. Dr.
Vizoseio Solomon Vizo, director
of Don Bosco Hostel, Kohima
Science College, Phezhu,
Jotsoma ajanga sarasadema liasü.

Iba sentong nung Kevi
Children Home, Kohima nungi
tanurtemi NSF tenzüker aser
lenirtem nem akhum agüja "You
Are Our Heroes" nüngja agütsür
shilem agi. Kids of Badze Leshüki
ajanga "God Bless Nagaland" ken
aten aser Isaiah Ability Higher
Secondary School, Wokha nung
Class IX nung azünger
Lochumbeni K. Kikon-i Naga
patriotic song 'kuknalim' ken tena
liasü.

Naga nunger telungjem asoshi
NSF Federal Assembly speaker
Mariko O. Leriina-i anir
tezüngzüktep agia liasü.

SIRF Auditorium Kohima nung October 29, 2026 nü 80 buba NSF Foundation Day amungdang
tangokba noksa ka yangi angur.

Imphal, Mongputeni/Oct. 29
(Agencies): Bodhbarnü Kuki
nunger lanur ana pua bener aoba
sülen Manipur nung Kangpokpi
district ajungalen Brehostibar,
October 29, nikongdang 5:00 ako
nungi tenzüka ghonda 48
mongdanger.

Committee on Tribal Unity
(CoTU) ajanga sangdong ka nung
iba mokdang ya metetdaktsü aser
lanur ana ya tangsa timtem
magütsüi chioktsü khanga liasü.

Lanur ana ya arishi küm 21
tain Tinginlun Chongloi aser arishi
küm 20 tain Paoginlal Hangsing
aitsü aser tenaprong Taphou Kuki
yimtsüng nungi lir, ta committee
ajanga ashi.

CoTU ajanga ashiba agi, Naga
nunger telungpur temi lanurtem ya
Hengbung aser Taphou Kuki
village tsüngta soit aser pua bener

ao. Committee-i state
ketdangsürtem dang parnok
kumzüktsü asoshi tekeraba nung
mera agitsü ayongzük.

Iba mokdang mapang district
nung kaket reju, shishilempadak,
commercial establishments aser
sorkar indang office tem shibangtsü.

Nija gari tema lenmang nung
mesenzütsü. Emergency medical
services, media personnel aser
security forces tembo senzütsü
melatsü.

Kin balalai lendong timtem
ajuruba mapang state sorkar aser
security forces temi telangzüba
balala agütsür, ta CoTU-i aitsür.

Tanga kintem dak atalokbabo
itangjisa search operations
tenzüker, saka Kuki-Zo nunger
densema aliba nungbo menur
mera agir aser ketdangsürtem
marakzür, ta parnoki ashi.

Manipur: CoTU-i Kangpokpi nung ghonda 48 mokdanger

agütsütsüla asü kota ta asüngdang
dang, state sorkari langzütsüla
aser tim yimya nuung documents
jangjateptsüla, ta MP (Lok Sabha)
Supongmeren Jamir-i ashi.

October 26 nü Hotel Bilas Inn,
Guwahati nung iba lendong nung
nisung pongu khaset aser ka yiru.
Iba sülen police temi tai tonglokja
alir tongti, Ghanakanta Gogoi
puogo, aser pa ket nungi .32-bore
pistol ka nguteta lir.

Dimapur, Mongputeni/Oct. 29
(TYO): Kohima nung arishi küm
59 tain tanur tebu kati par jala
arishi küm 12 tain ka dak tanur
bentsüba sülen tebu ya puogo,
koba tanütsüla ya October 24 nü
temang reprangtsü asoshi
Dimapur-i anir aruba sülen temai
adoka liasü.

Tai tonglokja alisang ka kasa
anogo Chiephobozou Police
Station kübok par kidang lia apu.
Tanur ya tang child care
institution ka nung anepalua lir.

Ken o nung timtem ajurur alila
ya tanur asünungji tangbo iba ken
o dak sendakba osang kecha
temai madoktsütettsü, ta Kohima
Police ajanga ashi.

Tanur kümzüka ayutsü mechi
iba telemtetba ya agi aser
Protection of Children from
Sexual Offences (POCSO) Act
aser Juvenile Justice (Care and
Protection of Children) Act nunga
iba ama ken o nung dena aliba
tanur maitsü aser tejangraba
kumzüka ayutsü ozüng lir ta ashi.

Kasa mapang Nagaland State
Commission for Women
(NSCW)-ia iba tatalokba asoshi

tejashi lemsatepogo. Arishi küm
12 tanur ka dak tebui iba ama tim
masüba mapa inyakba ya
meimchir takum jenjang anema
inyakba aser tsürabor ka
teinyaktsü senzüka yutsüba lir ta
ashi.

Commission ajanga
Brehostibarnü sangdong ka nung
private taxi driver kati Kohima
district nung tetsür ka pua yur
tim masüba mapa inyakba
khukhua aija liasü. Iba tatalokba
ya ajanga tetsür aser tetsür
kaketshirtem anogoshi
senzüsempongtsü atema public
transport nung metaloka alir
mulungjang nung tetsübo
aitdaktsür, ta ashi.

NSCW-i ozüng amshirtem
aser obendanger tem dang ken o
anaprong temulung agüja aser
kanga junga bushisüngdanger
ozüng agi melaba ama tesashitiba
temerenshi agütsütsü ayongzüka
liasü.

Commission-isa media
organisation aser digital content
creators tem dang item amala
ken o nung kanga kumdangtsü
ayongzüka liasü.

Kohima nung jala takum raksatsüba mechi tebu puogo

Dimapur, Mongputeni/Oct. 29
(TYO): Kolkata nung United
States of America indang
Consulate General nung Consul,
Noah Hogan-i October 28, 2026
nü Deputy Commissioner,
Kohima, B. Henok Buchem, NCS
den ajurutepa liasü.

Tena ajurutepba mapang
Kolkata nung aliba US Consulate
General-i Jharkhand, Bihar aser
North East India region ajunga
repranger aser talisa America
nunger temi item tesemtem
semdangba mapang parnok
kumzüka ayutsü aser parnok
timtem majurui senzüdaktsütsü

asoshi rangloker, ta Hogan-i ashi.
Tongtipang networks

yangertsü, tongtipang contacts
amenoktsü aser mozüki, lawyers
aser doctor ama tongtipang
resources tem jangjatsü
nükjidong nung pa aru ta ashi.

DC Buchem aser Hogan nati
visa application processes
indang jembi aser arok
ajangzüktsü asoshi teka amteper
inyaktsü lenmangtem
bushiteptsü jembia liasü. Hogan-
ia Hornbill Festival mapang US
Ambassador-i Nagaland
semdangtsü sentong aliba
indanga lemsatepa liasü.

Kolkata nung aliba US Consul-i Kohima DC den ajurutep

Dimapur, Mongputeni/
October 29 (TYO):
Commissioner of Police,
Dimapur, Aotula T. Imchen-i
sangdong ka ajanga, benjungtem
tonga aruba mapang firecrackers
ayokba aser amshiba dak
sendakba nung tetuyuba ka
agütsüogo, aser nüburtem dang
benjungtem ya khuret angateta
aser tzümopung den peta
amungtsü mepeshia
metetdaktsüogo.

Iba tetuyuba ya Dimapur,
Chümoukedima aser Niuland
district tem atema lir, koba
mopung menenba aser ola agi
nüburtem nem timtem agütsüba
azüoktsü aser iba den nüburtem
kümzüka toktsütsü aser
temzüng ozüng sülen tashi anga
anidaktsü nükjidong nung
tetuyuba ya agütsüogo.

Supreme Court of India-i
obendang aser tetuyuba
agütsüba tetshia tetuyuba nung,
Constitution Article 21 nung shia
aliba "right to life" ya kümzüka
ayutsü koda tongtibang iba
indang shia lir.

Tetuyuba nung, temzüng
ozüng agi temelaba agütsür aliba
aser Petroleum and Explosives
Safety Organisation (PESO)-i
agizüker aliba inykyim sülen
anidaka yangluba, marked aser
tendanger aliba firecracker
tem dang amshitsü melatsü, ta
shia lir.

Firecracker tem ya Diwali
aser Gurpurab densema tanga
benjung mapang aonung 8 ako
nungi 10 ako tashi apoktsü
melatsü. Christmas Eve aser
New Year's Eve nung aonung
11.55 nungi 12.30 tashi dang
apoktsü melatsü, ta tetuyuba
nung shia lir.

Barium salts, strontium
chromate, lithium, arsenic,
antimony, lead aser mercury
amala chemical keta aliba
Firecracker tem khenyongi
amshitsü memelatsü. Aluminium
tali keta aliba mesüra non-
compliant aluminium atema-a
tenokdangba agütsüogo.

Series crackers mesüra laris
densema medenteper aliba
firecracker tem yanglutsü,
ayoktsü aser amshitsü memelar.
Firecrackers koba ajanga
apokba tesem nungi meter pezü
pilar ola level 125 dB (AI)
mesüra 145 dB (C peak) dak tali
adokdaktsür itema ya-a
amshitsü memelar.

Maneni e-commerce
platforms aser online
shishilembartem dang district
asem nung order tem magizüktsü
mesüra firecracker tem dilever
masütsü tetuyuba agütsüogo.
Tenokdangba agütsür aliba
firework tem online ajanga
dilever süra temzüng ozüng tapet
dak ajemdaker merenshitsü.

Temelaba agütsür aliba green

crackers tem ya license bena
aliba shishilembar-i dang ayoktsü
melatsü. Shishilembar tem dang
PESO standards sülen anidaktsü
atema parnoki bendena aliba
firecracker tem asadangshitsü
metetdaktsüogo.

QR codes taila sayuba box
tem densema counterfeit green
cracker tem bendena ayuba
mesüra ayokbatem ya
asadangtsü, pua ayutsü aser
licence tem thitsütsü.

Maneni mozüki, healthcare
centre, educational institution,
court aser tekülemdak balala
telongtet meter 100 densema
silence zone tem nung fireworks
amshitsü memelatsü.

Tetuyuba ajangsa, nüburtem
dang tesem temesü nung kijai
firecracker apokba tajemba
kümdaktsütsü atema local
administration-i atakzüktsüba
moaputem nung lokti adenshia
firecracker tem amshitsü
ayongzükogo.

Officers-in-charge ajak dang
kanga junga meita atatsü, local
shishilembadak mapangshia
meita aotsü aser tetuyuba sülen
shidak anidakdaktsütsü atema
jenjang agitsü tetuyuba
agütsüogo.

Commissioner of Police-isa,
tetuyuba sülen tashi anga
manidakertem temzüng ozüng
dak ajemdaker merenshitsü, ta
shiogo.

Dimapur police-i firecrackers dak sendakba nung tetuyuba agütsü
Dimapur,  Mongputeni/
October 29 (TYO): Census
of India  2027 Phase-II
(Population Enumeration)
kübok Field Trainers tem
residential training programme
ka Circuit House, Dimapur
nung November 2 nungi 4 nü
tashi agitsü.

Iba training ya Dimapur aser
Niuland districts kübok Field
Trainers tem atema asütsü. Iba
training atema SDO (C),

Dimapur, Wiridin Training
Coordinator asütsü shimogo.

Districts ana nungi Field
Trainers ajak dang training
agitsüba tesem yagi mapang
shitak nung arutsü aser training
tepeyong khen danga methi-i
shilem agitsü tetuyuba
agütsüogo.  Attendance ya
mandatory asütsü aser
ketdangsürtemi temelaba
magütsüi training nung shilem
magitsü atema memelatsü.

Dimapur nung Census 2027 atema
Field Trainers tem training agitsü

Dimapur, Mongputeni/
October 29 (TYO): Food &
Civil Supplies Department,
Government of Nagaland-i,
2025 küm December 3 nü
sangdonger aliba Clause 1(C)
metongshiba metetdaktsüogo.
Temelenshi ya Tide-Over
Scheme kübok General
Household (GHH) Scheme
benoka inyaktsü atema
modalities dak sendaka lir.

Kohima nungi September 29
nü temetongshitsü metetdaktsüba
nung jang ya jila aser yimtsüng
ajak nung tang amenoka aliba Fair

Price Shop (FPSs) tem ajanga
lemtsütsü ta shia lir.

Department-isa, temsüa
aliba beneficiary tem nem teyari
tajungba agütsütsü aser GHH
Scheme kübok jangotsü kecha
tetsükdaktsü madoki kasasa
lemtsütsü nükjidong nung taoba
mapang provision tem
asadangshir benokogo, ta
metetdaktsü.

Maneni Department-i, taoba
mapang sangdongba tanga
terms aser condition tem ajak
kasa dang asütsü, ta
jangjashitsüogo.

Food & Civil Supplies Department-i metongshitsür

Dimapur, Mongputeni/
October 29 (TYO): Ministry
of Youth Affairs and Sports,
Government of India kübok MY
Bharat-i, Viksit Bharat Young
Leaders Dialogue (VBYLD)
2027 nung shilem ka ama
Dimapur, Chumoukedima aser
Niuland district nung district-
level Viksit Bharat Youth
Parliament (VBYP) 2026-27
ayongzüka agitsü. VBYP ya
"One Nation, One Election"
omen nung ajemdaker agitsü.

Iba sentong nükjidongji
lanurtem nem parnok tebilemba
lemsateptsü, parnok dak keta
aliba lenisüba sempet sayutsü,
lokti nung o jembitsü atema
sempet artangtetshitsü aser
linük asoshi tongtibang onüktem
nung sensak asemtsü atema
sabang tajung ka agütsütsü
asoshi lir.

Iba tetoktepba nung takok
angurtem ya District Level
nungi State Level-i atutsü aser
iba sülen National Level-i atutsü,
kong parnok Samvidhan Sadan
(Old Parliament House), New
Delhi Central Hall nung o
jembitsü atema maongka
angutsü.

National Round ya New
Delhi nung 2027 küm January
9 aser 10 nü agitsü aser iba
sülen January 11 aser 12 nü
Viksit Bharat Young Leaders
Dialogue 2027 agitsü.

Nisung timba nem shilem
agidaktsütsü nükjidong nung
district-level tetoktepba ya
teküboklen agüja aliba
tesemtem nung agitsü:

1. Dimapur District
Anogo: 4 November 2026

(Wednesday)
Mapang: 9:00 AM

Tesem: MGM College,
Dimapur

Tayonger: MY Bharat-
Dimapur aser MGM College

NSS Unit
Züngoksemtsü atema

tatembangbuba anogo: 2
November 2026

Contact Number: 8798543958
2. Chumoukedima District

Anogo: 3 November 2026
(Tuesday)

Mapang: 9:30 AM
Tesem: C-Edge College,

Chumoukedima
Tayonger: MY Bharat-

Chumoukedima aser C-Edge
College

Züngoksemtsü atema
tatembangbuba anogo: 2

November 2026
Contact Number: 8787493924

3. Niuland District
Anogo: 6 November 2026

(Friday)
Mapang: 12:00 PM

Tesem: Platinum College,
Niuland

Tayonger: MY Bharat-Niuland
aser Platinum College
Züngoksemtsü atema

tatembangbuba anogo: 5
November 2026

Contact Number: 8257071282
Tetoktepba nung shilem

agitsü tejangraba aliba
kaketshirtem dang teyari balala
agitsü aser tenüng
züngoksemtsüba dak sendakba
nung osang tejangja agitsü
atema district organisers
mesüra temalen shisema aliba
college tem den tongteprateptsü
memetdaktsüogo.

Tetoktepba nung shilem
agitsüpurtem ya 2026 küm
August 17 tashi nung arishi küm
18 nungi 25 tsüngda alitsüla.

Lanur kaketshirtem
ajungmesotsü atema arishi küm
15 nungi 17 tsüngda alirtem
atema special Encouragement
Category ka benokogo. Iba
category nung toktepertem nem
senpet, kuli kaket aser memento
agütsütsü saka parnok State-
Level Round-i maitsü.

Tetoktepba Guideline tem:
District-level tetoktepba
mapang shilem agir ajak nem
"One Nation, One Election"
omen nung ajemdaker jembitsü
atema minute asemsem
agütsütsü. O ya English mesüra
Hindi nung jembitettsü, saka
tezüluba repranga
mejembitsüla. District ajak
nungi tetokteper asemsem
State-Level Round-i aitsü.
Takok angurtem nem senpet
agütsütsü.

District Youth Officer, MY
Bharat-i, school, college,
university, kaketshir lokti tentet
balala, youth club tem, NSS
volunteer, MY Bharat volunteer
aser Dimapur, Chumoukedima
aser Niuland nungi temsüa aliba
lanurtemi shilem agia district
aser state tenüng nungi shilem
agitsü atema iba maongka ya
agitsü ayongzükogo.

Tetoktepba nung shilem
agitsü jangrartemi atakzükja
aliba mapang mesüitem tsüngda
pei tenüng züngoksemtsü aser
osang tejangjaba agitsü atema
district organiser tem den
t o n g t e p r a t e p t s ü
metetdaktsüogo.

Dimapur, Chumoukedima & Niuland district nung district-
level Viksit Bharat Youth Parliament ayongzüka agitsü

Dimapur, Mongputeni/
October 29 (TYO):
Registration of Births & Deaths
Act aser CRS Registrars o
Anganwadi Workers tem Online
Civil Registration System dak
sendakba nung  Chiephobozou
aser Botsa Block atema Block
Level Training aser Sensitization
sentong agiogo.

Iba sentong ya October 29
nü Chiephobozou nung agia
liasü.

Birth and Death Certificates
ya koda tongtibang iba indang
jembiba mapang EAC
Chiephobozou, Viketoulie
Metha, NCS-i, Birth aser Death
Certificates Registration atema
menomeyang masütsü asoshi
jenjang tapet agitsü Registrar
tem ayongzüka liasü.

Deputy Director,
Department of Economics and
Statistics, David Khutso-i,
Registration of Births and
Deaths Act aser Online Civil
Registration System indang
metetdaktsü. ESO, Visi Yokha-
i, nisung ka asoba tesem aser
asoba anogo jangjtsü atema
temzüng ozüng kübok kuliji birth
registration kija ya lir, aser death
registration ya senmang alemtsü
aser insurance agitsü atema
nüngdaker, ta ashi.

Yokha-isa, tensa balala nung
tasoba aser asüba

züngoksemtsü atema inyakyim
balala metetdaktsü, kong tanur
ka adoption atema bener aoba
mapang asoba züngoksemtsüba
aser surrogacy/ART/IVF
ajanga asoba tanurtem
züngoksemba densema lir.
Paisa, Registrars aser sub-
Registrars tem mapa aser
shilem indang trainees tem nem
metetdaktsü.

Züngoksema alibatem
metongshitsü mesüra agintsüba
dak sendakba nung pai trainees
tem dang birth aser death
registration records melenshitsü
memelar ta ashi. Ajisüaka tensa
kar nungbo melenshitsü mesüra
thitsütsü atema Act kübok
provision lir, ta ashi.

Item ya shilem asem küma
lemsar lir: clerical mesüra
formal aibelen, substance nung
aibelen aser fraudulent mesüra
improper entry. Pai VCC
lenirtem dang birth aser death
certificate digitalization atema
teka amteper inyaktsü
mepeshia liasü.

Iba sentong ya District
Economics and Statistics
Officer & District Registrar of
Births Kohima, Theyieneinuo
Belho lenisüba nung agi, koba
Chiephobozou Sub-Division
administration den longjemer
Directorate of Economics and
Statistics-i ayongzüka liasü.

Chiephobozou nung Block Level
Training & Sensitization sentong agi

Rahul Gandhi-i 'Delhi chalo' march
nung shilem agitsü ayonger

October 29, 2026 nü Srinagar nung Jammu & Kashmir Police-i ayongzükba 'Pedal Through
Paradise' sentong nung mata-mabensartemi cycle race nung shilem agiba noksa nung angur.

October 29, 2026 nü Patna nung Bihar Chief Minister, Samrat Choudhary-i Patliputra-Ekta
Nagar Special Train tenzüktsüba noksa nung angur. Iba train ya Gujarat kübok Ekta Nagar
tashi aotsü.

Cyclone Arnab: Amit Shah-i state pezü nung CM tem den jembi
New Delhi, Mongputeni/
October 29 (Agencies):
Brihostibarnü Union home
minister Amit Shah-i Cyclone
Arnab ajanga teraksatsüba
asadanga state pezü- Andhra
Pradesh, Puducherry, Odisha
aser Chhattisgarh nung chief
minister tem den jembia osang
metetpela.

Shah-isa Chief Minister tem
dang Centre sorkari akokba
tashi teyari agütsütsü, ta
metetdaktsü.

Shah-i X ajanga, "Cyclone
Arnab süiba sülen ni Andhra
Pradesh, Puducherry, Odisha
aser Chhattisgarh nung chief
minister tem den jembiogo aser
iba lendong ajanga nüburtem
kongshiba ajanga timtem

ajuruba khuret pungbatsütsü
atema teyari agütsütsü ta
shiogo," ta metetdaktsü.

"NDRF aser SDRF team-i
kümzükba maparen inyak aser
tang tashi parnoki kümzükba
maparen inyakba den külemi
teyari agütsüba maparen
inyakdar. Teraksatsüba
asadanga teyari agütsütsü
atema tekeraba nung IMCTs
yoktsü. India sorkari akokba
tashi nüburtem yaritsü," ta paisa
metetdaktsü.

Cyclone Arnab ta ajaba
yipru mopung tesashi ajanga
Andhra Pradesh nung nisung 9
süogo. Talisa tzüyimkümlen
aliba district tem nung yipru
tesashi den tzünglu sashia aru.

Lendong ataloktsüsa aliba

tesemtem nungi nisung 20,000
dak tali aienshidakja liasü. Iba
lendong ajanga ali hectare nung
lakh 2 nung tsünüba aonsotsü
raksatsüogo.

Iba lendong atalokba sülen
Andhra Pradesh Chief Minister
Chandrababu Naidu-i Centre
dang teyar i agüjang ta
mepishia liasü.

Odisha nunga
ketdangser temi,  iba yipru
ajanga district 17 kongshi,
ajisüaka nisung asüamaba
osangbo mali, ta metetdaktsü.

Iba yipru ajanga Jharkhand
nung tzünglu maneni arudar
aser Hokolbarnep tashi district
6 nungbo tzünglu maneni
arutsü, ta  ketdangser temi
metetdaktsü.

New Delhi, October 29
(Agencies): Brihostibarnü Lok
Sabha nung opposition lenir
Rahul Gandhi-i November 1 nü
"Chalo Delhi" march agitsü, ta
shia kaketshirtem dang longkak
aitba sentong nungji shilem
agitsü ayongzük.

Rahul-i X ajanga, iba march
ya "India tanela lir", anungji Ato
kilonser Narendra Modi, Home
minister Amit Shah aser Chief
Election Commissioner Gyanesh
Kumar nunger agi lakteter
alirtemi longkak aitba nung ya
shilem agitsüla, ta metetdaktsü.

"Chalo Delhi Ramlila March
ya democracy kümzüktsü, vote
auyaba nokdangtsü aser linük
temzüng kümzüktsü atema lir.
Iba march ya yimtenren party
ka indang masü saka India
tanela atema march ka lir.
Narendra Modi, Amit Shah aser
Gyanesh Kumar nunger agi
laktetertem, democracy
kümzüknertem aser linük
temzüng kümzüker ajaki shilem

agitsüla. Yimlibilema arua onok
den külemi shilem agiang," ta pai
ayongzük.

Congress lenirisa nüburtem
dang police inyaksangshi
metsübutsüla, ta ashi.

"Iba ya longkak aitba ka lir,
linüki longkak aitba lir. Police
atema shisabulu tesü, ajok
atema shisabulu tesü. BJP-i
parnok tasa amshitsü atema
tasü maittsü. Arung, aser onok
den külemi longkak aita jajang.
Linük temzüng kümzüktsü aser
India linük kümzüktsü atema
asenoki külemi jajatsü," ta paisa
metetdaktsü.

"Tsübutsü menüngdak.
Yimtenren party koba den
tesendaktep lidir liaka ni
kaketshir teloktem dang onok
den shilem agitsü mepishir. India
ya amokmeren nung lir, nü
tangatetbatem aser nü
tebilembatem amokmeren nung
lir ta nai bilema lira onok den
külemi shilem agiang," ta paisa
metetdaktsü.

New Delhi, October 29
(Agencies): Cyclone Arnab
agi India nung state pezü
kongshiba sülen maneni South
Andaman tzüyim nung yipru
tasen ka tentetdar, aser maneni
taruba ghonda 72 tsüngda iba
yipruji ano tesashiba akümtsü,
ta IMD-i metetdaktsü.

Ajisüaka tang tashi nungbo
IMD-i cyclone warning
magütsü mesüra iba yipru jagi
cyclone yipru akümtsü asü
masüar memetetdaktsü.

Andaman & Nicobar
Islands anasa South Andaman
tzüyim nung tentetba yipruji
koleni aotsüar tang tashi nungbo
masadangtet, ta India
Meteorological Department
(IMD)-i ashi.

Osangbenertem den
jembidang Kolkata nung aliba
IMD nung scientist, HR
Biswas-i, "Iba yipruji west-
northwest tsütsüleni aotsüa
akok aser taruba ghonda 72
tsüngda Andaman Sea aser
Andaman & Nicobar Islands
anasa ano tesashiba akümtsü,"
ta metetdaktsü.

IMD-i mopung keraba sasep
nung yipru asadanger;
'depression' süra mopungji
ghonda ka nung kilometer 31-
49 tashi kera aonba lir, 'deep
depression' süra ghonda nung
mopung kilometer 50-61 kera
aonba lir aser cyclonic yipru
süra mopungji ghonda ka nung
kilometer 62-88 tashi kera
aonba lir.

Ano 'severe cyclonic'
yiprujibo ghonda ka nung
mopung kilometer 118-166 tashi
kera aonba lir.

April aser May ita ya 'pre-
monsoon cyclone' itatem lir aser
October o November ita na ya
'post-monsoon cyclone' itatem
lir. Item mapang nung 'low-
pressure areas' kanga tenteter
aser yipru tesashia küma
cyclone yipru akümer.

IMD-i numerical weather
prediction models, multi-model
ensembles, satellite
observations, Doppler Weather
Radars, Ocean Buoys aser
coastal observational networks
ajanga item yipru jelia
asadangteter.

Cyclone Arnab sülen ano south
Andaman tzüyim nung yipru ka tentetdar

New Delhi, October 29
(Agencies): Middle East rara
nung India nung 22 süogo aser
parnok rongnung tzüyim nung
senzür India nunger 14
densema lir, ta Ministry of
external Affairs (MEA)-i
metetdaktsü.

MEA otongdar Randhir
Jaiswal-i, India nunger asembo
Saudi Arabia nung asü, ta
metetdaktsü.

New Delhi nung
osangbenertem den jembidang
Jaiswal-i, "Tang West Asia nung

rara ajanga onok tebilemtsü
kanga akar. Iba rara nung India
nunger 22 süogo aser parnok
rongnung 14 bo tzüyim nung
senzürtem lir. Onoki Gulf region
nung asen sensotem kümzüka
alitsü atema tongtepratepa
inyaker. India nunger asembo
Saudi Arabia nung asü," ta
metetdaktsü.

Middle East nung taküm
February 28 nü rara tenzüka
liasü. US aser Israel nati Iran
amakba mapang nungi rara
tenzüka liasü.

Talisa tawa Yemen nung
aliba Houthi teloki Saudi Arabia
amak tenzükba sülen ano tensa
tera tamajungba kümogo. US
sepaitem amenoka aliba
linüktem rongnung Saudi Arabia
densema lir, ibayongji Houthi
teloki Saudi Arabia amaker.

Houthi teloki Saudi Arabia
nung kiojen amakba atema
India-i tebilemtsü akaba
lemsatepogo, aser iba ya ajanga
region nung tensa ano
tamajungba dang akümtsü, ta
metetdaktsüogo.

Middle East rara nung India nunger 22 süogo: MEA

Bank of Baroda, Jorhat Regional Office,1st floor, Crsytal Enclave, Seuni
Ali, Jorhat, Assam- 785001-i ki kiburtem/ki kiburtem atema inyaktsürtem dang
BID system ana i.e, (a) Technical Bid (b) Financial Bid nung kiojen, talisa
Ground floor atema offers meshir.

Date: 30.10.2026 Assistant General Manager

Regional Office, Jorhat, Crystal Enclave, Seuni Ali,
Borpool, A T Road, Jorhat-785001 (Assam)

Talisa Public sector units/Govt. Departments nem maongka agütsütsü. Osang
tejangja atema onok indang website www.bankofbaroda.bank.in nung
tender section nung reprangang. Offers agütsütsü atema tatembangbuba
anogoji 12.11.2026 nü nikongdang 4.00 ako tashi asütsü. Kuli kecha magütsüi
offers agizüktsü mesüra magizüktsü atema Bank dak temeden lir.

Branch Name Carpet Area approx Location
Phek

Tuensang
1200-1530 sqft
1200-1530 sqft

Phek Main Town
Tuensang Main Town

http://www.bankofbaroda.bank.in

Gen Z Lanurtem

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Linük aika nung ochimashi aser ketdangsübaren
agi melung mesüi sorkar anema longkak aita
yimsüsürtem-a menden nungia atsüngdoktsüsa

tashi aliba lanurtemji Generation Z (Gen Z) lanurtem ya
lir. Ibayongji linüktem aikati item lanurtem rogo ya
mejashidaktsütsü meranger. 2024 küm Bangladesh nung
Gen Z lanurtem leniba nung longkak aita taoba mapang
Ato kilonser Sheikh Hasina-i aniba sorkar atsüngdoka
liasü, 2025 küm Nepal nung social media nokdangba aser
ochimashi anema Gen Z lanurtem leniba nung longkak
ait aser tesüsabo Ato kilonser K. P. Sharma Oli-i linük
toktsür ajentsüsa aküm. Yamaji taküm France, Spain, Italy
aser Belgium linüktem nunga item lanurtem leniba nung
longkak aiter. Tang aikati kanga bulua jembiba oren kaji
Gen Z ya lir, aser iba oren ya jembidang asen lanurtema
kechi jenjang ka nung lir ta shisadanger. Generation Z
ya technology kanga ainba mapang- 1997 küm nungi 2012
küm tashi nung asortem dang Generation Z ajar aser
tang (2026 küm) parnok ya arrshi küm 14 nungi arrshi
küm 29 lanurtem lir. Mongintemi ashiba agi, parnok dak
tangazüknüba shisatsü tulu lir, technology aser social
media kanga yakyaka amshirtem aser parnok taginüba
jenti lir. Ibaji jangratemtsüka bilemer saka azümesenra
item lanurtem ya tarutsü atema khuret tulu asütsü. Asen
lima nung item lanurtem aika kanga azümesena
angudang parnok yagi tarutsü nung lokti aser Arogo nem
khuret tulu bener arutsütsü ta arendaka bilemer. Item
lanurtem ya reprangdangra aika anogo piyong kecha
meinyaki anogo süidaktsürtem lir. Item ama lanurtem
angudang tarutsü atema kanga shisabulua bilemer.
Taküm alitsü atema chiyungtsü nüngdaker aser
chiyungtsü atema asen teka agi mapa tapu jenti inyaktet.
Tanübo mapa inyakba sobaliba samaa aoba angudang,
ya tsüraburi mesayuba agi asü tanü putu yimya? bilemer.
Lanuwayongi tsüraburtemi pei chirnurtem dang 'iba lima
ya mapa inyaker ang chiyungba lima' ta sayuteta parnoki
akokba mapabo inyakdakja anitetra tain akümdanga iba
tangatetba nungjagi parnok mepilatsü aser tatongokdak
alitsü. Naga nunger lanur aikati sorkar mapa dang
inyakner aser tsümartemi inyakba mapa yabo mapa
masü amai bilemer, mesüra meinyakner. Nagaland nung
tsümartemibo mapa maongka aika ngua inyaker,
azükarua alir aser takar akümer, saka asen lanurtemi
item ama mapaji meinyakner! Küm shia Durja Puja
benjung anogotem nung Mokokchung jila nunga
dokantem teimbaka shibanger angutsü, kechiyong
shishilembaba-a tsümartemi amokbangogo. Nagaland
nung kisü-jensüba mapa inyakertem, aayangertem, kou
mejepertem, tsüngsem arürtem, aonsotsü aser
süngjanglijang ayokertem, petrol pump nung
inyakertem aser dokan balala amenertemji teimbaka
bendangertem lir, saka asenokbo mapa maka ta ser
kazüteper. Iba tangatetba ya memelenshira tarutsü nung
asen lima nung auer aser rakzükraktemertem ano jenti
poktettsü aser iba jagi lokti aser Arogo tekolak
menüdaktsütsü. Tangar agiba süoshi ajak aginer,
chiyungtsü tajungtiba chiner, ki tajung nung liner aser
tounülen ajaki oner saka mapabo meinyaknüba
nüburtemji kanga tesasatsüka asütsü. Sorkari lanur ajak
nembo mapa magütsütettsü, anungji peisasa langkabosa
apiteta inyaktsüla. Atangji, alima nung nisung ka
nüngdak ajak peria pelaa alitsüji tongtibang, ajisüaka
peii akok langkabosa inyakba nungji jangratem lir.

AROGO NUNG RONGSEN KETDANGSUBA INYAKYIM
~ L. Kika  Pongener.

Arogo tenzükba nung rongsen ketdangsuba inyakyim ya kanga
tongtipang shilem ka asütsü. Arogo ka nungji rongsen ketdangsuba
inyakyim meshitakra; arogo inyakyim nung tashimaittsü aser inyakyim
nung tashimeitra tanela nunga maintsü. Arogo rongsen timi
ketdangsuba ta asübaji; teinyaktsü tima meinyaki kürua amshitsüba;
taa aser teyari tagütsütsü tima magütsüi soita ayutsüba....ta aibelena
mangatettsüla. Lim arogo kaji tulu/takar asütsü akok; mesura tila/
sensaker asütsü akok....Saka pei arogo tashi yari tenzükertem nem
taa tagütsütsü tim shitak agütsütsüla. Ibaji arogo ka teinyaktsü mapa
ajak dang tongtipangba asütsüla. Tsüngrem o-i ashir...."Nashi mo
anetdang pa tebang tesembangtsü aser inyaker pei taa angutsü
tetemsu" (1Timoti-5:18-19). Ano arogo ka nungji terenlok mapa
(Developments/Infrastructures) itemjia nungdaker....Saka, terenlok
mapaji ajak dang tongtipangba mekümdaktsütsüla. Arogo ka
teinyaktsü tongtipangbaji....Nutsüngsuba, tenyaba mapa aser tanela
anir aruba....itemji  tongtipangba sudaktsütsüla. Itemji tashi-ita aliba
jagidang arogo ka ainbaji sayur. Tesasatsü-ka, tanü lim arogo aika
nung; Deacon Board Meeting aser küm tatem lokti-senden (General
Meeting) nung; nutsüngsuba, tanela anir aruba, tenyaba mapa....Itemji
tali temulung agüja inyaktsü jembiba dang nungibo....Ministry shia
Sen (Budget) agi tenuk masüngba; Project tapu-tapu inyaktsüba....Item
indang jembiba nung mapang talangba endoka; asatepa anu yia
meeting amenba angudang kanga sungmanger....!!!  Aji oda, arogo
nung tenzükba ya.... Sen amshitsüba atema dang  tenzüker asü (?)
ta sungmanga bilemer....!!!

Lim arogo ajak küsa masü; arogo karbo rongsen ketdangsuba kanga
ochishia ketdangsua amshiba angudang; arogopur aikati kanga
temulung achir. Lim arogo ajak nung, toklang tenzükertemi anir
tenzüker ajaki pei ajaba aser shimtetba tejangja meteter aser angateter
tenzükra; tenzükba wadang nung timtem, toushi, makamait, sensak
tia, tatala, nungsen, itemji ajuruaka; item ajakji aremzüka bendanga
agüja tenzüktsü. Akok tashi arogo nung Pastor, Associate Pastors aser
Directors, Evangelists, Counsellors....Parnok-ibo sen nung teka
amuoka mamshi-i asüngteta pila-a aliba tajungba asütsü. Aji oda,
arogo nung toklang tenzükertemi pei ajaba aser shimtetba tejangja
meteter aser angateter tenzükra....Pei ajangzüktsü mebushitsü; sen
nung merangloktsü....Saka santem bushiba, kipoksem aoba aser pei
nem nungloktsüba mapa; itemji tongtipangba sudaktsür; bendanga
agüja; ajemalua tila kümer tenzüktsü. Tsüngrem o-i
ashir...."Adianutem nenok pei ajaba aser shimtetba metettsü kanga
jangra-ang. Kechiyong nenoki ibaji inyakra; nenok kodanga
memettsüdaktsü" (2 Peter-1:10). Tsüngrem tenzüker shirnok tanela
nung bendanga agüja tenzüker; parnok jagi pei ajangzüktsü
mebushitsü; sen nung teka amuoka amshitsü mejangratsü; sen aser
tajangzük kisung nung merangloktsü; saka ajemalua tila kümer
bendanga agüja tenzüktsü. Ajisuaka, Tsüngrem tenzüker shirnok shi
nung tenzüker; parnok jagi tila mekümtettsü, timtem maremtsü aser
pei ajangzüktsüba nung tuluba rangloker tenzüktsü.

Tanü asen lima nung arogo nung; rongsen ketdangsuba inyakyim
reprangdanga ora; arogo aika nung arogopurtemi tamang
makatettsüsa aser Tsüngremi mepelatsüsa ketdangsua amshiba
angazüker aser angur. Arogo nung tenzüker karbo pei ajaba aser
shimtetba mejangja; shi nung dang tenzükba angur aser tenzüker
karbo sen dang penbuba aser sen nung dang rangloker tenzükba
angudang kanga sungmanger....!!! Tsüngrem tenzüker aika sen-ji
Tsüngrem amai kümdaktsür külemba angudang kanga
sungmanger....!!! Tesungmangtsü-ka, tanü arogo nung tenzüker karbo
parnok libaliru, jaklaliru aser jembishinu yimya angudang....Item ya-
a kodaser Tsüngrem tenzüktsü jatet aser mulungtet (?)....ta arogopur
aika mulungjang nung tasüngdangba aika asüngdanger....!!!
Tsüngrem o-i ashir...."Shingaia kibur ana metenzüktet; kechiaser pai
ka sempatsü aser ka meimtsü; mesura pai ka dak temulung agütsütsü
aser ka mezüngmeshitsü. Nenoki Tsüngrem aser rongsen
metenzüktet" (Mathi-6:24). Aji oda, arogo nung tenzükba ya tajangzük
aser 'SEN' atema tenzüker masü....Tsüngrem o-i ashir...."Shibai pei
ket alu alaba nung yur tesulen shia repranger; pa Tsüngrem yimli
asoshi metemsu" (Luk-9:62). Tsüngrem tenzüker shirnok arogo
tenzükba mapa nung sotaker; sen aser alima tenukshitsü oset nung
tenuk yoker; parnokji Tsüngrem mapa nung tenzüktsü tetemsu masü.

(Maneni asüng adok nung...)

- Tangsen Lemtur



Tashi angaa amangba
"Kibuba taküm alinungji, iba mapa atema ne dak

kecha temerenshi malitsü" (I Sam 28:l0).
Sauli chubatsü tenzük dang pai linuk nungi

arasentsür aser shiner ajak lepdoktsü ozüng
agütsü. Saka mapaji tamajungba küma ao.
Samuel sür külen Filistia nungeri Saul army
anema Gilboa nung adenshi. Kodang pai Kibuba
nungi kecha o mangu pai Endor nung
arasentsür ka den ajurutep. Lai pa dang
arasentsür ajak linuk nung lepdoktsü pai ozüng
agutsüba bilemtetdaktsü. Idangji Sauli iba
tenangzükba o agütsü (t. 10).

Nüburi parnok den apetba tashi nung Kibuba
dang tashi angaa alitsü mulunger. Kodang
parnoki bilemba ama mesülir toktsütsü asoshi
kuli bushir.

Kodang aseni tashi angatsü memulunglir,
Laishiba oji tai meyipzüka agütsür. Ano Lai
tesayubaji tongtipang masü ta sayur. Aseni
tongtibang masü ta bilembaji mezüngoki alir.
Pei ajunglen bilema amangdang aseni Lai
tesayubaji mesensatsür. Aseni aginü maginü
kecha mali, saka Tsüngremi Pa o nung tashi
anga-a alitsü asen nungi akanger. Ibaji dang
temoatsüba lenmangji lir.

DR Congo nung alirtem nem solar-powered audio Bible agütsü

Mission Aviation Fellowship (MAF)-i Nairobi, Kenya nungi Congo tashi tayimtsü ajanga
solar-powered audio Bible bener otsüba sülen tangokba noksa nung angur.

October 29, 2026: Mission
Aviation Fellowship (MAF)-i
Nairobi, Kenya nungi tayimtsü
ajanga Democratic Republic of
Congo (DRC) kübok Bunia
nung alirtem nem solar
powered audio Bible aika bener
otsüogo.

Tayimtsü memelaba aser
arrtsülen tenokdangba balala
ajanga iba mission hopta aika
menoa liasü, ta MAF-i
metetdaktsü.

Khristan ministries-i Bunia
nung jenshia alir kibongtem
nem solar-powered audio Bible
750 aser Ebola tashidak
nokdangtsü radio broadcasts

agütsü.
Item oset ya Ontario,

Canada nung amenoka aliba
Khristan ministry Galcom
International-i tenlaba lir. Audio
Bibles nungji record süa aliba
Lai tekongtem aser Rebuilders
Radio-i Ebola indang broadcast
asüba densema lir.

September ita nung solar
powered audio Bible 350 ji
Bunia nung aliba Arogo teku
ajanga lemshia agütsü, aser
tanüngba audio Bible ji tesem
balala nung lemtsü.

Audio Bible ji solar tashi
ajanga amshitettsü, anungji
kibongtemi item oset amshitsü

atema electricity
menüngdaktsü.

World Health Organization
(WHO)-i ashiba agi, October
20 anogo tashi nung DR Congo
nung Bundibugyo virus agi
shiranger 9,707 nungi 4,687 bo
süadokogo. DR Congo nung iba
tashidak agi tamajungba
kongshiba tesemji Bunia
densema aliba Ituri province lir.

Iba tashidak ya tangbo
Kenya aser Nigeria na nunga
putetogo. Iba tashidak atema
vaccine yangluteta mali, anungji
iba tashidak nungi jenbua alitsü
atema nüburtem nem angateta
lidaktsütsüji kanga tongtibang.

October 29, 2026: October
27, 2026 aonung University of
South Alabama nung UniteUS-
i ayongzükba revival sentong
nung kaketshir meyirjang aika
aden aser lanur 596-i Yisu
Khrista nem taküm bendanga
agütsüogo.

UniteUS-i sangdong ka
ajanga, University of South
Alabama nung aliba Mitchell
Center nung ayongzükba
sentong nung kaketshirtem
3,500 shi aden. Iba sentong
nung Tonya Prewett aser Grant
Troutt nati Tsüngrem O jembi
aser Circuit Riders teloki
tekülem aser tetushi ania liasü.

Sentong tatembanglen
kaketshir 596-i Yisu Khrista
nem bendanga agütsü aser kima

trucks nung nisung 52 baptia
liasü.

Iba sentong tagidak mapang
nung Pastor Travis Johnson-i
social media ajanga video ka
lemsatepa, "Mobile Alabama
nung UniteUS sentong nung
tang kaketshir noklang aikati
Yisu nem taküm bendanga
agütsüdar," ta metetdaktsü.

UniteUS den jembidang
kaketshir kati, "Ni kanga pelar,
kechiyong ozü medemtsür asem
Khrista nunga aianu kümogo!
Kibubai campus nung mapa
inyakdar, aser iba ya kulisüa
anguba atema pelar. Tsüngrem
nem sentsüwangshi ajak
agütsür! Khrista ajurutsü atema
kaketshirtem dang lenmang
sayuba atema pelar, Unite," ta

metetdaktsü.
Iba sentong nung adenertem

rongnung ka, Alexis Murphy-i
social media ajanga, "Ni kulisüa
anguba ajanga ni kanga
süngmanger, aser iba ama
sentong ka nung shilem agitetba
atema ni kanga pelar. Lanurtemi
yimjak nung Kibuba bushiba,
külemba aser Yisu taochi
anguba ngua pelar. Memetetba
putu mapang ka nung taonung
ya jangratemtsüka liasü,
kechiyong Tsüngremi mapa
inyaker, takümtem melenshitsür
aser lanurtemi ochi atema
tzürar," ta ashi.

Taruba UniteUS sentongji
November 10 nü Nashville nung
aliba Belmont University nung
agitsü.

University of South Alabama nung kaketshir 596-i Khrista agizük

Leeds nung St Luke's Community Church tanaben lapoka
mezüngbuba tekülem sentong nung Anglican Parish of
Swarcliffe & Whinmoor nung vicar, Rev. Hannah Jones-i
Tsüngrem O jembiba noksa nung angur.

October 29, 2026: Küm 15
tejaklen England nung
Khristmas anogo nung
shibangba Tenla ki ka tanaben
lapokogo; Leeds kübok
Swarcliffe estate nung aliba St.
Luke's Community Church ya
küm 15 tejaklen shibang,
ajisüaka September 6 nü
tanaben lapokba tekülem
sentong agiogo, ta October 26
nü Church of England-i
metetaktsü.

Tenla ki tanaben lapoka
tekülem sentong agibaji
Anglican Parish of Swarcliffe
& Whinmoor nung vicar, Rev.
Hannah Jones leniba nung agia
liasü.

Iba kiojen ya public housing
atema 1961 küm asü. Iba kiojen
nung tekülem sentong agia
aruba sülen 2011 küm
Khristmas anogo nung iba
tekülem ki shibanga liasü.

Küm 15 shi iba Tenla ki ya
kiset shiruru anepaluba, boxing

ring aser lasang khashishiba
range ama amshia liasü.
Ajisüaka yangji alir
tamangertemi iba Tenla ki
tanaben lapoktsü atema maneni
sarasadema aruogo.

Rev, Hannah Jones-i 2021
küm Khristmas aonung iba
Tenla ki mangmanga lia lai
ajanga süiba lemsatepa liasü.

"Ni iba Tenla ki reprangzüka
yokdang Tsüngremi kü dang iba
Tenla ki ya tesem nung alirtem
aser tesangwa ka asütsüla aser
Tenla kidang tanaben tesangwa
alitsüla, ta jembia liasü," ta lai
metetdaktsü.

Church of England kübok
Diocese of Leeds indang
"Barnabas" mapatong kübok iba
Tenla ki tanaben asentenshitsü
atema inyaka liasü.

Tang iba Arogo nung
züngsemtem Arogo hall nung
dang tekülem agidar, kechiyong
tongti Tenla ki takdangji tang
yanglushidar.

England nung küm 15 tejaklen
shibangba Tenla ki tanaben lapokogo

OLONG PAITEP   # 7692  TELANGZÜBA

OLONG  PAITEP # 7694

AO OSHI ANGAZÜKDAK:
TANÜ ANGAZÜKTSÜBA OJANG

Perebpeshi

(adj) kanga tekürak (extremely curve)

* Ki yangludang süng perebpeshi magir.

Pezübelem

(adj) mapa inyaktsü atsüayongba (lethargic)

* Pezübelem nisungi tangar memeneptsü.

Itanagar, Mongputeni/
October 29 (Agencies): Siang
Upper Multipurpose Project
yanglutsü atema benoker aliba
dak sendakba nung tensa
mejungi kümer aliba mapang
sensaksemtsü aser Siang region
nung yimjung bener arutsü atema
teyari agütsütsü asoshi
Arunachal Indigenous Tribes
Forum (AITF)-i high-level
committee ka tentetogo.

Itanagar kübok Arunachal
Press Club nung Bodhbarnü iba
osang sangdongba mapang AITF
general secretary Tapi Tai-i
ashiba agi, Pasighat aser Geku
nung tawa lendong balala
atalokba sülen committee yagi
tensa asadangtsü aser
mangatettep ya yimjung nung
bentettsü atema lenmang
bushitsü.

AITF Peace Committee
nung kin balala nungi
temeyongertem densema lir aser
parnok ya high-level panel kübok
ken o dak sendaka alirtem den
angatettepa inyaktsü aser
tongtepratep nung tawa aliba
bentettsütsü atema inyaktsü, ta
Tai-i ashi.

Paisa, committee ya shinga
pu mesemi teyongtsü nung
inyaksangshitsü, aser parnok
nükjidongji Siang tesem nung
yimjung aser tesünep wazüka
ayutsü atema asütsü, ta ashi.

Iba forum yagi tensa azüoktsü

atema state sorkari telangzüba
agütsüba aitsüogo aser Pasighat
aser iba tesem temeketi security
personnel tem aika yokba
anemogo.

AITF-i, parnoki sensaksem
atema akhangba nenshia
metetdaktsüogo aser ashiba agi,
sorkari security talila yoktsü
melena tzünokdang yangluba agi
konshitsü aliba kibongtem den
indang indanga sensak asemtsüla
ta siogo.

Iba lokti tentet yagisa, sorkar
tenzükertem, intellectuals, riju
balala, lanur lokti tentettem aser
tanga stakeholder tem dang
yimjung nung ken o bentettsü
atema sensaksem nung shilem
agitsü mepeshia
metetdaktsüogo.

Kasa mapang nung
Arunachal Christian Forum
(ACF)-ia, state sorkar aser
Siang Indigenous Farmers
Forum (SIFF) na tsüngda
sensaksemtsü asoshi teyari
agütsütsü benokdangogo.

Tawa Chief Minister Pema
Khandu nem takhangba ka
agütsüba nung ACF-i, tensa
mejungi akümba atema süoki ia
bilemba lemsatepba den mapang
shitak nung jenjang tapet agitsü,
tongtepratep tajungba
kümdaktsütsü aser tensa
tamajungba küma meyoktsü
atema jenjang agitsü mepeshia
metetdaktsüogo.

AITF-i yimjung atema sensaksem asoshi committee ka tentetogo
Parnokisa, iba project yagi

terenlok, lisopurtem temeden,
aluyimertem libaliro aser Siang
tesem nung aliba nüburtem
tarutsü dak sendakba nung
tasüngdangba aika adoker, ta
ashi.

Maneni parnoki iba project
agi kongshitsü aliba nüburtem
taginüba akhümtsübutsü
ayongzükogo.

ACF-i ashiba agi, sorkar aser
SIFF na tsüngda yimjung atema
sensaksemtsü asoshi teyari
agütsütsü mulunga lir.

11,200-megawatt Siang
Upper Multipurpose Project ya
India indang energy aser water
security akangshitsü, tzümetsüng
azüoktsü aser iba tesem terenlok
nung teyari agütsütsü nükjidong
nung benokba lir.

Ajisüaka iba tesem nung
alirtemi iba project ya anemer,
kechiyong iba ajanga loktiliba
aser tzümopung dak kongshitsü
ta bilemer aser iba den
ayonglanglen aliba loktitem dak
kongshitsü akok ta bilemer. Iba
project anema nüburtemi longkak
ait tenzükba sülen iba tesem
mepetmesü nung lir.

Iba tesem nung alirtem
taginüba ataloktsütsü aser tensa
tamajungba küma meyoktsü
atema ayongzükba mapang
AITF aser ACF nati yimjung
atema sensaksem asoshi teyari
agütsütsü benokdangogo.

NAI-A YA METETTER

TIPLEN :
1. Taa, 3. Teküm, 6. Aibelen, 7. Aut,
9. Ajizük, 10. Ojala, 11. Semer,
13. Sen, 15. Kioktsü, 17. Itsük,
18. Kar.

LANGTSÜNGLEN :
1. Tai, 2. Asensor, 3. Tanü, 4. Kua,
5. Mitsüktsü, 6. Azübenshi, 8. Lah,
9. Jangkok, 12. Akok, 14. Nashi,
16. Sür.

TIPLEN

1. O jembitsü tashi - 8

5. Süngjang tapu ka - 5

7. Tekanük nung enokba - 5

8. Teka amtep - 5

12. Tzük asendak - 5

14. Tsüngpang tema aliba - 5

15. Ken atenba yimya - 5

16. Asangur - 8

LANGTSÜNGLEN

1. Tepok telung nung shilem ka - 7

2. Tamajung aküm - 5

3. Chi den külemi achiba - 3

4. Meimchir alimai aruba - 3

6. Laishiba nung ayong ka - 4

9. Tarutsü nükla - 7

10. Tamendakdak/Nükjidong - 4

11. Tenük-telen mejungi aküm - 5

13. Terok nungi adokba - 3

14. Meimchir telemsa - 3

1 2 3

4

5 6 7

8 9

10

    11 12

        13

14 15

   16

Imphal, Mongputeni/
October 29 (Agencies):
Manipur nung security force
temi National Revolutionary
Front of Manipur (NRFM)
züngsem ana puogo aser taoba
ghonda 48 tsüngda district balala
meita aoba mapang prangbong
injang aika ngutetogo, ta official
defence wing sangdong ka
ajanga Brehostibarnü
metetdaktsü.

Itangitertemi osang agütsüba
sülen meita aoba sentong balala
benoka inyakogo aser iba
mapang prangbong injangtem
nguteta liasü.

Imphal West district kübok
Nambol tesem anepdang yakta
meita aoba mapang NRFM
züngsem ka pua liasü.

Osang ajanga ashiba agi, ken
o ashishiba mapang iba nisungba
yagi arrtsü adena NRFM nung

züngsem tasen züngoksemba
aser Myanmar arrtsü adena
ozüng alema
senzüsenpongbatem indang
metetdaktsü. Osang angazükba
dak ajemdaker security
personnel temi ano Tengnoupal
district kübok Pallel tesem nung
nisung ka pua liasü.

Sepaitem yagi mobile phone
ana, SIM card asem puogo, koba
telungpurtem tongteprateptsü
atema amshiba asütsü ta
temulung melemi bilemer.

NRFM züngsem anaprongla
ya Nambol Police Station nem
bendanga agütsüogo.

Tanga meita aoba sentong ka
nung Assam Rifles personnel
aser local police na senteper
Thoubal district nung Ikop Pat
tesem meita ao aser iba mapang
prangbong injang aika ngutetogo.

Parnoki submachine gun

ana, rifle pezü, pistol asem, hand
grenade, detonator aser injang
tapu balala nguteta liasü.

Maneni Imphal East district
kübok Pukhao Terapur meita
aoba mapang prangbong, bomb
aser protective equipment
balala sepa aliba yangku pezü
ngutetogo.

Special Commandos aser
Assam Rifles personnel temi Sig
Sauer P320 pistol ka, bendanglen
yangluba prangbong, luncher ka
aser tanga prangbong pezü den
bomb tem nguteta liasü. Parnoki
ngutetba hadirtem rongnung
bullet-resistant protective gear
densema liasü.

Osang ajanga ashiba agi,
tesem anaprongla nungi
ngutetba prangbong injang aser
tanga hadirtem ya local
ketdangsürtem nem bendanga
agütsüogo.

Manipur nung Security force temi NRFM züngsem ana apu

Manipur nung Security force temi NRFM züngsem ana apuba noksa nung angur.
1. Harry Kane

Bayern Munich; England

2. Kylian Mbappé

Real Madrid; France

3. Lamine Yamal

FC Barcelona; Spain

4. Rodri

Manchester City/FC Barcelona; Spain

5. Lionel Messi

Inter Miami; Argentina

6. Khvicha Kvaratskhelia

Paris-SG; Georgia

7. Ousmane Dembélé

Paris-SG; France

8. Erling Haaland

Manchester City/Norway

9. Michael Olise

Bayern Munich/France

10. Fabián Ruiz

Paris-SG; Spain

TEBUR 2026 BALLON D'OR TOP 10

Israel indang caretaker PM ama Netanyahu-sa inyaka alitsü

1) Kr. Latongkumla Jamir (Kangtsüng),
D/o. Wb.Lipokmar Jamir aser Wt. Mejentula Imsong

12 buba  NATIONAL LEVEL EXHIBITION AND PROJECT
COMPETITION, Govt. of India Department of Science and
Technology ajanga - Theme: "Inspire" nung amendaker ayongzüka
agiba nung All India Schooltem nungi mezüng jenjang nung takok
nguteta liasü.
2) Kr. Toshilila Pongen (Kangtsüng)

D/o. Wb.Tongpanginba Ao aser Wt. Narola Sadem
Miss East Dimapur 2026 toktepba nung shilem agia tanabuba
jenjang nung takok nguteta liasü.

Nünati pei sempet tajung bener takok ngutettsüsa
meranga inyaka  konang nüngsang sensosangertem nem bener
arutsü nung tenüngsang tulu agütsür aser tarutsü anogotem asoshi
Tsüngrem dang temoatsü meshitsür.

Kr. Latongkumla Jamir Kr. Toshilila Pongen

Sd/-
LANUSUNGKUM PONGEN

President, KSU

Sd/-
RONGPANGSUNEP LKR

Secretary, KSU

Jerusalem, Mongputeni/
Oct. 29 (Agencies): Meimlai
lia Yihuda nunger temi kanga
tashi agi nungitba sülen
Benjamin Netanyahu-sa Israel
indang caretaker prime minister
ama alitsü, kechiaser parliament
nung par right-wing bloc-i vote
timba mongutetaka pa den
tokteper temi pa atsüngdoktsü
teimla kangabo mali.

Bodhbarnü vote shilem 86
jungnüa zünger aliba mapang
Israel nung main broadcasters
asem-i Netanyahu indang right-
wing bloc, far-right aser ultra-
Orthodox party temi menden 120
aliba Knesset nung menden 53
angutsü ama takzüteta liasü, aser
pa den tokteper Gadi Eisenkot'er

opposition bloc-i menden 48
angutsü ama takzütet.

Arab Israelis tenüng nung
toktepba party temi menden 19
angutsü ama takzütet, anungji
Eisenkot yimsüsüba menden nung
amentsü teimla kangabo mangur.

Results melenshitsü akok,
kechiaser vote tang tashi
maneni azünger, ajisüaka
Netanyahu anemba Eisenkot'er
bloc ya election magidang polls
nung sayuba dang tajemba
menden nguteta lir, kong centre-
left nungi hard right tashi lir.

Lokteper sorkar kumtettsü
asoshi jembishinüba mapang
Netanyahu ya caretaker prime
minister ama alitsü aser taruba
küm ano election ka agitsüsa

kumra aji magi tashi inyaka
atatsü akok. Caretaker sorkar
asoshi tetsükdaktsü aika lir, saka
Iran den raratsü densema tashi
aika parnok ket nung alitsü, ta
mongin temi ashir.

Netanyahu-i anepdang 3:00
ako sülen par Likud party nung
alirtem den jembidang tashi tait
'right-wing national government'
ka tentettsü asoshi ayongzüka
liasü.

Pai Israel mitkari takok
anguba indang lemsatepa par
tembar US Tir Donald Trump
den külemi ano Iran anema joint
military action asendenshitsü
tebilemba lir ama angatetdakja,
linük ana ya teti atema Iran
nunger timtem agientsü asoshi
otsüsütsü maongka lir, ta ashi.

Trump, shibai Israel
nüburtem dang Iran nung tena
mapa tembanga inyaktsü mechi
Netanyahu shimtsü ayongzüka
liasü, pai Netanyahu-i kanga
junga inyaktetogo ta ashi aser
pai bhukumba ajanga pa teyari
kanga angu ta ashi.

Israel nung vote agütsür aika
liaka Middle East nung kari
züngzünga magizük.

Tehran nung tepseter aliba
Supreme Leader Ayatollah Ali
Khamenei indang noksa aliba
banners tem sendaka yua Iran
nunger dang US aser Israel neti
February ita maka rara tenzük
ta shia liasü. Iba banner
achichilen Hezbollah lenir asür
Hassan Nasrallah noksa liasü,
shiba Netanyahu totuyuba nung
Lebanon nung tepset.

Egypt nunga tezü atangba

Ao Officer's Telungjem ajanga item lenirtem nem tenüngsang
agütsür aser pelaba lemsateper:

1. Shri Sentiwapang Aier
S/o. Lt. Dr Tajen Aier, Sungratsu Village.

2. Shri T. Wati Aier
S/o. Lt. K. Tiameren Aier, Nokpu Village.

3. Smti. Elizabeth Ngully
W/o. Er. Lanusungkum Aier, Longjang Village.

4. Smti. Sara S. Jamir
W/o. Shri. N. Temjenmeren, Changtongya Village.

Parnok Nagaland State Civil Service Cadre nungi konang tulu
aketba Indian Administrative Service (IAS) nung aniok. Iba ama
takok tulu anguba ajanga parnoki bendanga agütsür küm aika
nübur tenzükba mapa nung nendaka inyakba kuli sayur. Ajidang
masü iba ya parnoki yimya tajung amshia tematiba jenjang nung
service record nung tarak meketi inyaktetba temaitsü lir.

Tekalen shia aliba ketdangsür tem iba jenjang nung aniokba
ajanga nüburtem nem konang nüngsang bener arutsü aser parnok
dak langa aliba jenjang alangtetba asoshi AOT tejak tenteter aser
pelar. Iba ya ajanga state tesem ajungalen nübur tenzüka aliba
lanurtem aser tenzüktsü tejangraba alirtem maneni ajungmesotsü
AOT teimla lir.

AOT-i parnok dak temulung asüba lemsateper aser parnoki
takok tajung ngutetba atema tenüngsang agütsür aser parnoki
state aser nübur tenzükba nung mapa tuluba agizüka inyakdang
maneni takok lidakjang ta sarasademtsür.

Sd/-
LIMASUNEP JAMIR, IPS

President, AOT

Sd/-
RONGSENLEMZUNG

General Secretary, AOT

Miami, Mongputeni/Oct. 29
(Agencies):  Senator Flavio
Bolsonaro Bodhbarnü United
States tonga aruba sülen pa Brazil
lenir shidakbaji lir ta sangdong
aser pa ya linük indang Supreme
Court aser Tir Luiz Inacio Lula
da Silva ajanga electoral coup
timtem ajurur ka lir ta aitsü. Silva-
i votes million pezü dak tema agi
takok angu.

Bolsonaro ya Supreme Court-
i pa indang passports agütsütsü
totuyuba agütsüba sülen
anidaktsü memulungi Brazil
yutsüba sülen Miami tonga aru.
Pai Argentina lenir Javier Milei
aser US Tir Donald Trump dang
pelaba lemsatep. Pa US-i aoba
nung Milei-i yari aser Trump-i pa
aser par kibong nem entry visas
agüja liasü.

Social media sapang X nung
shiti ka lemsatepba nung
Bolsonaro-i pa ya "elected
president" lir ta sangdong. Iba
sülen pai aji delete süa ano shiti
ka lemsatepba nung paji Brazil
lenir shidakbaji lir, ta shia liasü.

"Ozü voters million 60 dang
kisüng masü saka Brazilian
nüburtem dang ni ya shiner, ni
lenir lir aser Brazil indang election
auyaba nisung tamajungertem ya
tashiyim agi inyaktsü amenoka
aliba lokti tamajung ka nung
shilem ka lir," ta pai ashi.

Lula-i takok anguba ya Brazil
indang federal electoral court,
alima nung lenirtem, international
observers aser Bolsonaro'er
party-ia shidak ta agizükogo.

Brazil indang election ya
ozüng aser constitution agi
melaba ama agiogo, ta electoral
authority chief Kassio Nunes
Marques ajanga sangdong ka
nung ashi.

Ozüng alema senotsü
amshiba ken o bushisüngdangba
dak sendakba ung Supreme
Court ajanga Bolsonaro nem
totuyuba agütsüba sülen pa
miimshia Brazil nungi ayameso.

Deobarnü agiba election nung
Bolsonaro-i takok angutsü ta
nisung aikati imlaa liasü, saka
election nung ashikülak mapa
inyak ta aitsüba atema pai kuli
agüja mali.

ajitet, koba Israel den 1979 küm
yimjung yangluba Arab linük
mezüngbuba alitsü.

Eisenkot-ia Netanyahu ya
caretaker prime minister ka
ama alitsü ta ashi saka pai
yimtenren tajangzük asoshi
security amshitsü akok ta
tekumdangtsü ashi.

"Security establishment aser
civil service indang tekolakpur
tem dang ni ya ayongzükner:
Netanyahu ya caretaker prime
minister lir, saka nüburtemi
temulung malemer. Na
ayongzüktsü merangra tasü ita
nokdakang," ta pai ashi.

Taoba mapanga yimtenren
ajangzüktsü atema pai Iran rara
amshir ta tai tongloktsüba
Netanyahu office-i magizük.

Parliamentary majority makai
caretaker sorkar ka kumtettsü
nükla aliba ajanga Israel markets
nung kongshi. Israel indang sen
shekel ya shilem 1.6 shi agi
tajemba kuma liasü.

Iba election result yagi
Israeli Yihuda nunger
tangatetba melenshiba sayur.
Centre-left yagi Israel puti otsü
mezüng noklem tesadang ka
amokbanger liasü, saka tangbo
telok tilaka ang kumogo.

Netanyahu ama Yihuda
nunger party ajungai amai
Palestine nunger nem linük
balaka agütsütsü memulunger.

Hamas-i aniba telungpur temi
October 7, 2023 nü amakdang
nisung 1,200 tepseter ano nisung
251 pua bener oa Gaza, Lebanon
aser Iran nung rara tenzükba
sülen ibai Israel asoshi election

mezüngbuba liasü.
Gaza nung raraba ajanga

alima sapang nung Israel ya tali
azüngmeyaka yutsür, kong
Palestine nunger 74,000
tepsetogo aser iba territory ya
aoyi kumtsüogo, ta Gaza health
ketdangsür temi ashir.

Netanyahu ya rara mapang
mapa tamajung inyak ta tai
tonglokja The Hague nung aliba
International Criminal Court-i
bushir, aser Israel nunga
ochimashi ken o benoka lir, koba
pai tasa tamajung ka lir ta ashir.

Vote agütsür noklang nung
shilem 77.7 liasü, koba küm 20
dak tema nung timtiba alitsü aser
talisa Palestine nungi jakzükba
Israel nungertem asoshi aika
liasü, shirnok nütsüng yongsük
shilem pongu dang timba lir.

Ni Brazil lenir
shidakbaji lir:

Flavio Bolsonaro

"Takok angutsü atema tamakokjia
kanga tongtibang."

B I L E M D A N G A N G

Dimapur,  Mongputeni/
October 29 (Agencies):
Cristiano Ronaldo nem
mezüngbuba BOAT (Ballon
d'Or of All Time) award
agütsüogo.  Manchester
United nungi 2008 küm pai
takok tulu ngua asayaba ya
football puti otsü nung asayar
kati season ka ta jungtiba
asayaba ya agizüka vote
agütsüogo.

Iba award ya France
Football-i agütsür, aser Ballon
d'Or ngur aliba asayartem
rongnung tajungtiba shimtsü
atema fan temi vote agüja

liasü aser Ronaldo-i Lionel
Messi a jateta  iba award
nguogo.

Ronaldo-i 2008 küm
mezüngbuba Ballon d'Or
anguba season ya Messi-i 2012
küm goal 91 idakja asayaba
season dang nungi tajungba ta
fan temi agizükogo.

Ballon d'Or atema takoker
ya osangbenertemi shimer,
saka BOAT award yabo fan
temi digitally vote agüja shimer.

Voting list  nung Johan
Cruyff, Michel Platini, Marco
van Basten,  Karl-Heinz
Rummenigge, Kevin Keegan

aser  Franz Beckenbauer
nunger densema liasü. Maneni
list nung Real Madrid legend
Alfredo Di Stefano aser Brazil
nunger nüngtugu asayar
Ronaldo Nazar io nata
densema liasü.

Vote agütsütsü atema fan
temi euro kaka agütsü aser
organiser temi 2027 Ballon
d'Or ceremony atema nisung
ana nem ticket agütsütsü.

Vote agütsüba nung fan tem
meyirejang aikati shilem
agiogo. Pei-i sabuba asayar
shimtsü atema nisung 5,000 dak
temai vote aiben agüja liasü.

Cristiano Ronaldo nem BOAT award agütsüogo

Mongputeni/October 29,
2026 (Agencies): India
nunger pacer Prasidh Krishna,
New Zealand den November 4
nü nungi tenzüka ODI pongu
asayatsü aliba nung
masayatettsü, kechiyong pa
hamstring yiruba tang tashi
taneptsü junga monguteti lir, ta
BCCI source kati Bodhbarnü
PTI dang ashi.

India A aser New Zealand
na tsüngda Lincoln nung
mezüngbuba unofficial red-ball
asaya asayaba mapang Jammu
& Kashmir nungi pacer Auqib
Nabi-i kanga junga asayaogo
aser pa Prasidh melena ODI
nung asayadaktsütsü akok.

"Prasidh kanga junga
taneptsü nguyonga odar aser pa
November 1 aser 2 nü Centre
of Excellence, Bengaluru nung
match simulation aser fitness
tests agitsü lir. Ajisüaka team
management aser national
selection committee-i Prasidh
ya Tests atema kanga junga
renema toktsütsüla ta bilemer
kechiyong pa ODI dang
nungibo Test nung
tenüngdakba," ta BCCI source
kati ashi.

Auqib Nabi ya pezübuba
aser pongububa ODI atemabo
squad nung züngoksema lir.
Ajisüaka pa mezüngbuba asaya

asema asayatsü maongka
angutsü akok. Prasidh ya tawa
West Indies den ODI asayaba
mapang hamstring yiru.

Mezüngbuba ODI asem
atema India squad: Shubman
Gill [C], Rohit Sharma, Virat
Kohli, Shreyas Iyer [VC], KL
Rahul [WK], Nitish Kumar
Reddy, Axar Patel, Naman Dhir,
Anshul Kamboj, Gurnoor Brar,
Ruturaj Gaikwad, Arshdeep
Singh, Ishan Kishan [WK],
Mohammed Siraj, Prasidh
Krishna*, Kuldeep Yadav.

Pezübuba aser pongububa
ODI atema squad: Shreyas Iyer
[C], Rohit Sharma, Virat Kohli,
Tilak Varma, Ishan Kishan
[WK, VC], Nitish Kumar
Reddy, Axar Patel, Naman Dhir,
Auqib Nabi, Gurnoor Brar,
Ruturaj Gaikwad, Arshdeep
Singh, Kumar Kushagra [WK],
Mohammed Siraj, Yash Thakur,
Kuldeep Yadav.

India Test squad: Shubman
Gill [C], Yashasvi Jaiswal, KL
Rahul [VC], Devdutt Padikkal,
Rishabh Pant [WK]*, Dhruv
Jurel [WK], Ravindra Jadeja,
Anshul Kamboj, Jasprit
Bumrah, Prasidh Krishna,
Akash Deep, Sai Sudharsan,
Nitish Kumar Reddy,
Washington Sundar, Kuldeep
Yadav, Mohammed Siraj.

Mongputeni/October 29,
2026 (Agencies): Küm 24
temaba jenjang nung tennis
asayaba sülen Stan Wawrinka
Mongolbarnü asaya nungi
anisüngzükogo. Basel Open
mezüngbuba round nung
tamakok anguba sülen Grand
Slam asem koker aliba asayar
ya asaya nungi anisüngzüker.

Arishi küm 41 tain asayar
yagi taküm küm tetenzüklen
kidang asayatsü aliba Basel
Open ya pa asoshi
tatembangbuba asayamung
asütsü ta shir liasü. Pa atema
tatembangbuba asaya nung pai
7-5, 7-6 (7/2) agi Czech nunger
asayar Jiri Lehecka mekoki
liasü.

Roger Federer, Rafael
Nadal aser Novak Djokovic
nungeri tebur tennis asaya
amokbanger asayaba mapang
taoba mapang world number
tree asayar Wawrinka aser
Andy Murray nati dang Grand
slam ka dak tema kokteter lir.

Wawrinka-i 2014 küm
Australian Open final nung
Nadal koka mezüngbuba Grand
Slam akok. Iba sülen pai 2015
küm French Open final aser
2016 küm US Open final nung

Djokovic koka liasü.
Switzerland tenüng nungi

külem lisopur Federer den
asayaba mapang pai Davis
Cup-a kokogo aser 2008
Beijing Olympic nung tenati
tarep asaya nung gold medal
ngua liasü.

Basel nung asaya
reprangertemi asaya tepeyong
Wawrinka ajungmesoa
asayadaktsü aser pai point
anguba shia pelatepa liasü.
Ajisüaka Lehecka-i game
11buba nung pa indang serve
break asü aser iba sülen
mezüngbuba set akok.

Tanabuba set-a kanga
toktepa asaya, saka world
number 21 asayar yagi tie-break
asaya amokbanger asaya-a
takok angu aser Wawrinka
indang professional career idakji
tembanga liasü.

Fan tem ano taküm küm
tatemlen Wawrinka asayaba
reprangtsü asoshi maongka
angutsü. June ita pai "One last
backhand" ta nüngja agütsür
farewell asaya ka asayatsü
aliba sangdongogo. Iba asaya ya
Geneva nung December 19 nü
asayatsü, kong Federer aser
Murray natia shilem agitsü.

Prasidh Krishna NZ den ODI masayatettsü

Stan Wawrinka tennis asaya nungi anisüngzüker

Mokokchung, Mongputeni/
October 27 (TYO): Renpu Lu
Sports Complex Ungma
Mokokchung nung Dr.T.Ao
Trophy Silver Jubilee
asayamong October 13 nungi
tenzüka asayaba  tanü
nikongdang  October 29 aonung
Mon aser Tuensang tsüngda
final asayaba nung atakzükba
mapang tatem tashi nung telok
anaprongi goal kaka agütsü
nung ano mapang talila
atakzüktsür asayadaktsü saka
iba mapang nung telok katia
goal magütsütet nung penalty
metsütep aser penalty
metsütepba nung Mon-i goal 4-
2 agi Tuensang kokteta Dr.T.Ao
Trophy 2026 takok marok aben.
Mon-i takok champion arok den
sen Rs.300000/- agizük aser
tuensang-I Runners Up marok
den sen Rs.200000/- agizüka
liasü.

Asaya metenzükdang
Dr.T.Ao Trophy Silver Jubilee
asayamong  shibangba sentong
tatsüka agiba mapang tongti
tejaoker Nagaland Chief
Minister Dr.Neiphiu Rio-i
jembidang Naga lima nung
Dr.T.Ao sotetba ajanga asen
lima nem temoatsü bener
arutsüogo, kechiaser Dr.T.Ao
takum ajanga Naga nunger
lanur aika takum nung
temelenshi adokdakja  talisa
football asaya nung temelenshi
tulu bener aruja yimtsüng sasep
nung, district sasep nung aser

state level nung asayar tajung
aika adokdagi aser parnokji
khenübo Naga nunger tenüng
amer National level aser
International level nung
asayatsü nükla tajung angur ta
ashi.

Dr.T.Ao Trophy asayaba
nung Indian Football
Association-i Nagaland nung
Football asaya ajungkettsütsü
asoshi kanga dang temelung
agüja nungita yariba aser
ajungshiba asoshi Nagaland
sorkar tenüng Chief Minister-isa
Indian Football Association
dang tepelaba metetdakja ashi.

Chief Minister-isa Naga
nunger lanurtem football  asaya
nung tang dang nungi temaba
jenjang nung ajungketa tangar
den toktepa asayateter
adokdaktsütsü mangdang nung
Nagaland  district ajak nung
Astro Turf Ground yanglutsü
Nagaland sorkar terenemba lir
ta nüburtem talisa asayartem
ajungmesoa ashi.

Nagaland Chief Minister
Dr.Neiphiu Rio-i Naga lima
nung Naga nunger longjema
alitsü indang onük ka süoka
jembidang Naga nunger kati ka
taoba ta liteptsü aser longjema
alitsü  tangatetba tajung nung
Ungma nüburtemi Tenyimi
Union Nagaland,Central
Nagaland Tribes Council aser
Eastern Nagaland Peoples
Union nem ali angati tenla
agütsübaji mapa onsara junga

apiteta inyakogo ta Ungma
nunger nem tenüngsang agüja
ashi.

Sentong nung Tsüngrem
lenisüba jazüka ABAM Youth
Secretary Dr.Butesen Ozüküm-
i sarasadem aser Chief Host
Hon'ble Minister,Rural
Development &
SIRD,Wb.Metsubo Jamir,
Mohan Bagan Atheletic Club
President Debashis Dutta,
Organising Committee
Secretary & Director State
Lotteries Wb.Imsongmeren
parnokia shilem balala agia
jembiba den Amung Jamir-i
"Mokokchung will miss you" ta
asüba ken tena telok ayongzüka
iba den ano Clark theological
College puria Yar tsüngsang
den saya ka ayi aser Nagaland
Deputy Chief Minister
Wb.Y.Patton-i Coffee Table
Book sayatsüba den Kr.Abenla
Imsong aser Kr.Nichet Jamir
tena ketdangsüba nung sentong
agia liasü.
Dr.T.Ao Trophy nung jurila
senpet balala agizükertem

yamai liasü.
Best Defender --- Hakohen
(Peren)
Best Midfeilder --- Mugahoto
Sumi (Zunheboto)
Golden Glove Award---
Imtikumzuk Chang (Tuensang)
Golden Boot Award ---
Imnatoshi Ao (Mokokchung)
Golden Ball Award --- Eshong
Konyak(Mon).

Mon-i Dr. T. Ao Trophy marok benogo

